
OPPNEMNING AV REFERANSEGRUPPE FOR FORSKINGSRESULTAT - GJENNOMGANG AV FUNKSJONALITET I FRIDA

Dei fire universiteta har gått saman om å utvikle eit felles nasjonalt system for registrering av forskingsdokumentasjon, Frida. Utviklinga skjer i samforståing med departementet, og inneber at all registrering av forskingsresultat ved universiteta skjer etter same prinsipp og retningslinjer, og at det er same system som blir brukt ved alle institusjonane. Departementet er innstilt på at all rapportering av forskingsresultat i framtida skal skje gjennom Frida, og at eventuelle lokale system blir avvikla. Departementet har vidare signalisert at 2004 blir første året rapportering av forskingsresultat skal skje gjennom Frida.

For UiB inneber det at Fdok vil bli stengt for registrering når Frida blir tatt i bruk. Det vil skje til sommaren – det endelege tidspunktet er avhengig av lokale system (bl.a. autentiserings​systemet Sebra) som må vere på plass før det er mogleg å registrere data i Frida.

Før Frida blir opna for ordinær registrering er det ønskjeleg med ein gjennomgang og ei utprøving av funksjonaliteten i det nye systemet, og det er også ønskjeleg at denne utprøvinga skjer av personar som ikkje har deltatt i utviklinga av systemet. Gjennomgangen vil bli lagt til rette av Gruppe for forskingsdokumentasjon under Forskingsavdelinga. Denne gruppa vil også innkalle til første møte og gjennomgå opplegget for utprøvinga saman med rutinar for tilbakemelding. 

Vi er glad for at du har sagt deg villig til å delta i dette arbeidet.
Vennleg helsing
	Sverre Spildo

Ass. universitetsdirektør
	
	Jarle Rønhovd

seniorrådgjevar

